
Հայաստանի Հանրապետության կառավարությունը որոշում է. 
1. Հայաստանի Հանրապետության կառավարության 2009 թվականի հունիսի 11-ի <<Ավագ և հիմնական դպրոցների ցանկը հաստատելու մասին>> N664-Ն որոշման հավելվածի  124-րդ կետն ուժը կորցրած ճանաչել: 

2. Հայաստանի Հանրապետության կառավարության 2010 թվականի մայիսի 6-ի <<Հայաստանի Հանրապետության Սյունիքի մարզի <<Շրվենանցի միջնակարգ դպրոց>> պետական ոչ առևտրային կազմակերպությունը վերակազմակերպելու մասին>>  N493-Ն  որոշման 1-ին և 2-րդ կետերում <<Խոտանանի>> բառից  առաջ լրացնել <<Վերին>> բառը:
3. Սահմանել, որ Հայաստանի Հանրապետության օրենսդրությամբ սահմանված կարգով չանվանակոչված հանրակրթական ուսումնական հաստատությունները վերանվանվում են այն համայնքի կամ համայնքի բնակավայրի` <<Վարչատարածքային բաժանման մասին>> Հայաստանի Հանրապետության օրենքում նշված անվամբ, որի սահմաններում գործում է տվյալ ուսումնական հաստատությունը:  Տվյալ համայնքում կամ համայնքի բնակավայրում Հայաստանի Հանրապետության օրենսդրությամբ սահմանված կարգով չանվանակոչված մեկից ավելի հանրակրթական ուսումնական հաստատությունների առկայության դեպքում դրանք նաև համարակալվում են:
4. Հայաստանի Հանրապետության տարածքային կառավարման նախարարին, Հայաստանի Հանրապետության արդարադատության նախարարին, Հայաստանի Հանրապետության կրթության և գիտության նախարարին` մեկամսյա ժամկետում ապահովել սույն որոշման 3-րդ կետից բխող վերանվանումների կատարումը, հանրակրթական ուսումնական հաստատությունների կանոնադրություններում փոփոխությունների պետական գրանցումը:
5.Սույն որոշումն ուժի մեջ է մտնում պաշտոնական հրատարակմանը հաջորդող օրվանից:


ՀՀ կրթության և գիտության նախարար Արմեն Աշոտյան
ՏԵՂԵԿԱՆՔ-ՀԻՄՆԱՎՈՐՈՒՄ

ՀՀ կառավարության 2009 թվականի հունիսի 11-ի <<Ավագ և հիմնական դպրոցների ցանկը հաստատելու մասին>> N 664-Ն որոշման հավելվածի <<Սյունիքի մարզ>> բաժնի 124-րդ կետում նշվել է <<Կապանի N 12 հիմնական դպրոց>> ՊՈԱԿ-ը որը ՀՀ կառավարության 2002 թվականի հուլիսի 25-ի N 1392-Ն որոշման N 2 հավելվածում արդեն իսկ ամրագրված է,  ուստի անհրաժեշտ է ուժը կորցրած ճանաչել ՀՀ կառավարության 2009 թվականի հունիսի 11-ի N 664-Ն որոշման հավելվածի 124-րդ կետը: 
Սույն որոշման նախագծով լուծվում է նաև Հայաստանի Հանրապետության օրենսդրությամբ սահմանված կարգով չանվանակոչված հանրակրթական ուսումնական հաստատությունների վերանվանման խնդիրը. սահմանվում է, որ նման ուսումնական հաստատությունները վերանվանվում են այն համայնքի կամ համայնքի բնակավայրի` <<Վարչատարածքային բաժանման մասին>> Հայաստանի Հանրապետության օրենքում նշված անվամբ, որի սահմաններում գործում է տվյալ ուսումնական հաստատությունը:  

                                                                                                                    Ա. ԱՇՈՏՅԱՆ
                                               Տեղեկանք
    Ներկայացվող   ՀՀ կառավարության որոշման նախագծի ընդունումը ՀՀ պետական կամ տեղական բյուջեում եկամուտների  և  ծախսերի ավելացում կամ պակասեցում չի  նախատեսում:
Տեղեկանք

    Ներկայացվող ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտություն չի առաջացնում: 
                                    Ա. ԱՇՈՏՅԱՆ
ԱՄՓՈՓԱԹԵՐԹԻԿ
ՀՀ կառավարության որոշման նախագծի վերաբերյալ ներկայացված առաջարկությունների մասին:

	
	Առաջարկության հեղինակը
	Առաջարկության բովանդակությունը
	Եզրակացություն

	1

1.
	ՀՀ ֆինանսների նախարարություն
	Որոշման նախագծի վերաբերյալ դիտողություններ և առաջարկություններ չունի 
	

	22.
	ՀՀ արդարադատության նախարարություն 
	Որոշման նախագծի վերաբերյալ առաջարկություններ չունի
	


Ա. Աշոտյան






